
Omokali akimera 
mokilima ya shituri, 
amaiso gha masori 
akamahera kwa 
bhono omona waye 
akukwa.  Omokari 
mariam yale, 
yimeleye hase 
hano yesu 
yabhambirwe.



Yake ghose ghano 
ghishire?  Yake ubhalo 
bhuya bha yesu ghukuya 
kohwa bhoghogho?  
Yake yabhaye 
inokwi aghambe 
omona waye 
aghende 
kobhambwa 
komosalabha?  Yesu 
yakoseye kyabhyuyo 
yalenga?  Inokwi 
yakerwe?



Inokwi tiyakerwehe. 
Yesu tiyasari kintohe. 
Yesu niyamanyile 
nalitwe na abhanto 
bhaghogho.  Hata hano 
yesu yalenge mona, 
omonto mokolo 
alabherekerwa simoni 
yatebheli mariam 
shetarifa sengogho 
selamotokele yesu.



Sinsiko 
nke kabla 
yesu talakwahe, 
omokari wonde 
akasha akamohata 
amaghuta 
ghokonyonkera 
komaghoro.  “Alahoyela 
shihela,” abhanafunzi 
bhakalalamika.  Yesu 
akabhatebhya.  
“Ashomeri sana,” “akole 
kwajili ya uruku 
rwane” amang’ana gha 
ajabu ng’ana.



Baada ya hayo, yuda, 
omwe uwa abhanafunzi 
kome na kabhele, 
akikyerya komosaliti 
yesu kobhanene bha 
amakuhani koebhepande 
30 bhya sehela.



Kosikukoro ya pasaka ya 
abhayahudi, yesu akabha na 
omoryo lwa mwisho na abhafunzi 
bhaye.  Akabhatebhya amang’ana 
maru amaiya gha inokwi na seahadi 
syaye kwa bhono bhamohanshile. 
Yesu akabhahana omokate ne 
ekekombe bhatwenane.  Bhiyo 
yakole kubhahhitya 
omobhele na 
amanyinga gha 
yesu ghalule
koleta omosamaha 
ghwasedhambi.



Yesu akabhatebhya bhasani bhaye nalasalitiwe, na 
mbalamokenye.  “Ntenkokenyahe,” petro 
akamotebhya.  Yesu akamjibu “esarighoko 
telaraghorehe kabla tolanange katato.”



Ulusiko lwaye, yesu 
akaya kosambha 
mubustani ya 
gethsemane. 
Abhanafunzi bhano 
bhageye naye 
bhakasudaghela.  “O 
tata,” yesu akasabha, 
“…ekekombe keno 
nkehele hale. Sio 
kyabhono nhashire, 
lakini kyabhono 
ohashire.”



Kwemwigho abhanto 
bhakasha mubustani, 
bhalolokebhywa na yuda. 
Yesu tiyangilehe, lakini 
petro akamokebha 
omonto omwe okotwe. 
Yesu akamoghota 
kokotwe omonto ola 
akahwena.  Yesu 
yamanyile okoghotwa 
kwaye mepango ghya 
inokwi ghyale.



Ambanto bhala bhakamuhila yesu munyumba ya 
amakuhani.  Hala, abhakolo bha abhayahudi 
bhakaghamba yesu akwe.  Hang’i, petro yaleho 
komolo ghokotola bhwa 
abhatumishi 
alasomyelya.



Kukwakatato ambhato bhakamomahela petro 
bhakamotebhya, “wale na yesu!”  Urwakatato petro 
akanga, kyabhola yesu yaghambile yakakole.  
Petro angaka kweme 
mpaka akihima. 



Bhokakya, erasighoko 
ekeraghora.  Ekabha kye 
esauti ya inokwi ko petro. 
Akahita amang’ana gha yesu, 
petro akakula kwa nguru.



Yuda akasorombeka. 
Yamanyile yesu tiyasari 
kentohe.  Yuda akakyorya 
ebhepande 30 bhyasehela, 
hatigho amakuhani 
bhakanga kohheghegha.



Yuda akatabhuta 
shehela hanse, 
akaye hale 
aking’enta.



Amakuhani bhakamuhila kwa 
pilato, omokolo wekiroma.  
Pilato akabhatebhya, 
“tendoshehe likosa 
komonto ono.”  Hatigho 
abhanto bhalu bhale 
hala bhakakura, 
“abhambwe!  
Abhambwe!”



Umweloghaye pilato akarosa, 
akamohukumu yesu akwe 
komosalabha.  Abhanajeshi 
bhakamotesa yesu, 
bhakamtelwa amate 
kubhusyo, bhakamotema 
emejeredi.  Bhakakora 
engofira ya mahwa 
bhakamotorela komotwe. 
Kwame bhakamobhambeka 
komosalabha akwe.



Yesu yanyole amanyire mbuyo alakwe.  Yamanyile 
uruku lwaye mbolalete omosamaha kobhadhambi 
bhano bhakomwamini.  Abhahalifu bhabhele 
bhasambilwe pembeni yaye.  
Omwe yamwaminile YESU 
akaya kuryobhya. 
Uwonde tiyagheyehe.



Baada ya masaa ghokoteseka, 
yesu akaghamba, “ihoye,” 
akakwa.  Omolemo 
ghwaye ghokahwa. 
Abhasani bhaye 
bhakamobheka 
mokaburi yaye.



Abhanajeshi bhakirumi 
bhakaribha na korenda 
ekaburi.  Bhono monto 
takurwahe wala 
kosoha.



Kyo ulusumo lwahoyele hayo, 
okoromba kwarekubha.  
Lakini mungu yakole 
ekento kiya sana. 
Yesu tiyakulehe.



Nyikyo nyikyo ulusiko lwa kwamwe 
lwijuma, bhaho abhafuasi bha 
yesu bhanyole lighena la 
mokaburi lilusibhwi 
mokaburi. 
Bhakashomelya 
monse, 
tibhamoloshe 
YESU. 



Omokari wonde akikara kokobali 
akakura.  Yesu akamrwera. 
Akakyora arakenya ashomeywe 
kubhatebhya bhalikyaye.  Yesu 
MOHOLU ARWE!  
AFUFUKURE KURWA 
MURUKU.



Kwemwe Yesu akabharwera imitume, 
akabhorokya ebhedonda momabhoko ghaye. 

Mbukweli yale. Yesu moholu yale wiki! 
Akamosamehe Petro kyabule yamwangile, 

akabhatebhya imitume bhaghende bhatebhi 
kilamonto. Halafu akakyora mumbingu hano 

yarereywe.



Pasaka Iyakwanza

Ulusumo kulwakuenokwi ngokebhara imuma,

monje ya

Mathayo 26-28, Luka 22-24, Yohana 13-21

“Ongosoha kwamang’ana kuletakole obhorabhu.” 
Zaburi 119:130



Omoheryo



Ehadithi ye bhibhilia elatotebhya kya bhono Inokwi alenge umuya 
kweto na kya bhono akutuna tomomanye.

Inokwi amanyile twakola amang’ana maghogho, ghano akobhelekela 
Sedhambi. Edhabu ye dhambi ni ukukwa, ghamba Inokwi atohashile 

bhongo akamotoma omona waye omwe , Yesu, akwe komosalaba 
atwese kwo sedhambi syeto. Bhongo Yesu akafufuka akabhuruka 
kuya mumbingu . Hano ukomwamini Yesu nkokosamehale sedhambi 

syaho.  Nalashe yikale na uwe na alikale na uwe kweme.

Kama olaamini bhono mbukweli, mtebhi Inokwi:
Mohashi Yesu, ndakwamini Inokwi ole, okabha omonto ukwe kose 

dhambi syane, na bhono moholu ole. Ndasabha ushe momaisha ghane, 
onyabhele se dhambi syane, nyole amaisha ghande amahya, ulusiko 

romwe ngende nawe mumbingu milele. Ntolya nkoheshimu nikale kyo 
mona waho.  Amina.

Osome ibhibhilia and ushumashe na Inokwi kila olosiku!   Yohana 3:16

